
Annotatsiya: Ushbu maqolada ta’lim tizimining rivojlanishida texnika 

taraqqiyotining muhim jihatlari ko’rsatib o’tilgan. Ta’limni modernizatsiyalashda 

bugungi kundagi teхnika taraqqiyotining rivojlanishi undagi potensial 

imkoniyatlardan to’laqonli foydalanilsa, pirovard natijada ta’limni uzviyligini 

ta’minlash bilan birga takomillashtirish imkoniyatlari namoyon etilgan. 

Kalit so’zlar: fizika, ta’lim, texnika, taraqqiyot, elektr toki, elektr jihozlari. 

Fizika materiyaning eng sodda va shu bilan bir qatorda umumiy xossalar va 

qonunlari haqidagi fandir. U o’zi kashf etgan tabiat qonunlarini o’qitishni o’z 

oldiga maqsad qo’ymadi. Fizika fanining fizika didaktikasidan farq qiladigan o’z 

o’rganish obyekti va tadqiqot metodlari bor. Demak, tabiatni ilmiy bilish bilan 

o’qib-o’rganish o’rtasida katta farq mavjud. Fizika fani kun sayin ravnaq topib 

bormoqda. Masalan, Asrimizning 70 yillarida har kuni o’rta hisobda 3 tadan 

kashfiyot ro’y bergan. Lekin, shu kashfiyotlarning bir qismigina maktab fizika 

kursida o’z aksini topishi mumkin, xolos. Shu beriladigan qismi nimadan iborat 

bo’lishi kerak va u o’quvchilarning yosh xususiyatiga qarab qaysi sinfda bayon 

etilishi lozim? Berilayotgan bilimning yosh avlodga ta’lim-tarbiya berishda 

qanchalik hissasi bo’ladi? kabi muammoni fizika o’qitish metodikasi hal etadi. 

Demak, fizika va didaktika fanini chuqur tahlil qilish asosida o’qitish uchun lozim 

bo’lgan material va uni o’quvchida shakllantirish uslubi tanlanadi. 

Ta’lim tizimida olib borilayotgan qator islohotlar tub zamirida o’quv jarayoni 

samaradorligini oshirish, raqobatbardosh kadrlar tayyorlash masalasi turadi. 

So’nggi yillarda bu borada salmoqli ishlar qilinganligini, shuningdek, moddiy-

teхnik bazani mustahkamlanib borayotganligi hech kimga sir emas. Ta’limni 

modernizasiyalashda bugungi kundagi teхnik rivojlanishni undagi potensial 

imkoniyatlardan to’laqonli foydalanilsa, pirovard natijada ta’limni uzviyligini 

ta’minlash bilan birga takomillashtirish imkoniyatlari yaqqol namoyon bo’ladi. 

Barcha rivojlangan mamlakatlar ta’lim tizimiga e’tiborni qaratadigan bo’lsak, 

aynan teхnika taraqqiyoti mahsulidan unumli foydalanganliklarini ko’rishimiz 

mumkin. Ilmiy teхnikaning jadal rivojlanishidan ta’lim tizimida foydalanish 

bugungi kundagi dolzarb masalalardan biri hisoblanadi. 

Qiyosiy pedagogik tahlillar va hayotiy kuzatishlar shuni ko’rsatmoqdaki, bugungi 

kunda yoshlarimiz elektron tizimlar asrida tezkorligi yuqori rivojlanish davrida 

ta’lim olar ekanlar, хohlaymizmi yo’qmi uning ta’siri ostida raqamlar dunyosida 

yashaydilar. Azaldan tarixiy kelib chiqishimizdan bir narsa ayonki, ta’limda va 

tarbiyada hech qachon kech qolmaslik kerakligi bizga qoldirilgan ilmiy meros; 

adabiyotlarimizda o’z aksini topganligini hamma biladi. Uzoq yillik pedagogik 

kuzatishlar shuni ko’satmiqdaki, davlat ta’lim standart (DTS) larimiz qanchalik 

takkomilashtirib borilmasin, teхnik taraqqiyot odimlashib bormoqda. 

Bugungi kunda zamonaviy texnik va elektron qurilmalarning ko’payishi, aloqa 

vositalarining tezkorligi, axborot almashinuv tizimining globallashuvi keskin 

ortmoqda. So’nggi 30 yil ichida dunyoda birgina elektr tokida ishlayotgan qurilma 

va jihozlar misli ko’rilmagan darajada, ya’ni 1000 barobarga oshganligini 

ko’rsatmoqda. Shunday bir haqiqatni qiyosiy tahlil qilaylik: farzand dunyoga 

kelish bilan uni tug’ruqxonadan uyga olib kelamiz. Bola uy sharoitida turli 

o’yinchoqlarni o’ynash bilan birga uydagi elektron jihozlarga o’qinchoq kabi 

murojaat qiladi va o’rgana boradi. Muhim jihati shundan iboratki, bola besh yoshga 

kirguniga qadar barcha texnik qurilmalarni ishlash tizimini o’rganib oladi. Agar 

o’tgan asrning 90-yillariga qadar bu qurilmalar kamligini va bugungi kunda 

yuqorida ko’rsatilganidek, ularning soni 1000 barobardan ziyodligini e’tiborga 

olsak, undan qiyosiy tahlil natijasida quyidagi xulosaga kelamiz: 

1. Bola uydagi televizor, muzlatkich, konditsioner boshqaruvini o’rganadi; 

2. Qo’l telefonlaridan foydalanishi bilan birga, o’zi uchun undagi boshqa 

imkoniyatlardan foydalana oladi; 

3. Uy kompyuterlarini yoqish, o’chirish, o’yinlarni o’ynash malakalari 

hosil bo’ladi; 

4. Boshqa uy-ro’zg’or jihozlari (elektr choynak, dazmol, fen, kofe 

qaynatkich, elektroqizdirgich va boshqalar) ni ishlash tizimini o’rganib oladi. 

Demak, bu elektron jihozlar qamrovida qolgan bola tabiiy holki, alfavitni, 

sanashni, harakatni, harakat turlarini, o’yinlar orqali boshqarishni o’rganib oladi. 

Unda boshlang’ich ko’nikma va malaka hosil bo’ladi. Biz bola 5 yoshdan 10 

yoshgacha 75% axborotni qabul qilishini inobatga olsak, ayni shu yoshda ta’limiy-

tarbiyaviy tushunchalarni shakllantirishda yuqorida ko’rsatilgan elektron 

qurilmalar vositalaridan foydalangan holda amalga oshirish kerakli 

samaradorligini berishga hech qanday shubha yo’q. 

So’z bola tarbiyasi ustida ketar ekan, rivojlangan davlatlar ta’lim tizimiga e’tiborni 

qaratadigan bo’lsak, ularda yirik sanoat kompaniyalari o’z daromadining ma’lum 

qismini ta’limga ajratishini qayd etishimiz lozim. Bunday texnik imkoniyatlardan 

foydalanishimiz zarurligi o’zini yaqqol namoyon qiladi. 

